
ՀՀ ՇԻՐԱԿԻ ՄԱՐԶԻ ԱՄԱՍԻԱ ՀԱՄԱՅՆՔԻ ԱՎԱԳԱՆՈՒ 2021 ԹՎԱԿԱՆԻ ԱՊՐԻԼԻ 20-Ի ԹԻՎ 

ԹԻՎ 26-Ա, 27-Ա, 29-Ն, 30-Ն, 31-Ն, 32-Ա ԵՎ 33-Ա ՈՐՈՇՈՒՄՆԵՐԻ ՎԵՐԱԲԵՐՅԱԼ 

 

 

Թիվ թիվ 26-Ա և 27-Ա որոշումների 3-րդ կետերը չեն համապատասխանում «Նորմատիվ 

իրավական ակտերի մասին» ՀՀ օրենքի 23-րդ հոդվածի 6-րդ մասի դրույթներին, համաձայն 

որի  անհատական իրավական ակտն ուժի մեջ է մտնում այդ ակտի ընդունման մասին այն 

անձանց առձեռն կամ օրենքով սահմանված այլ կարգով պատշաճ իրազեկելու օրվան 

հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ:     

Թիվ 29-Ն որոշման թիվ 1 հավելվածում առկա են կրճատ գրառված բառեր, իսկ թիվ 2 

հավելվածը բացակայում է: 

Թիվ 30-Ն որոշումը նորմատիվ բնույթ չունի։ Բացի այդ, համաձայն «Հայաստանի 

Հանրապետության բյուջետային համակարգի մասին» ՀՀ օրենքի 35-րդ հոդվածի 1-ին մասի՝ 

համայնքի ղեկավարը եռամսյակը մեկ` մինչև հաշվետու եռամսյակին հաջորդող ամսվա 15-ը, 

բյուջեի կատարման ընթացքի մասին հաղորդումներ է ներկայացնում համայնքի ավագանուն և 

համապատասխան մարզպետին:  

Թիվ 31-Ն որոշման դրույթները սխալ են համարակալված։ Բացի այդ որոշումը չի 

համապատասխանում «Հայաստանի Հանրապետության բյուջետային համակարգի մասին» ՀՀ 

օրենքի 33-րդ հոդվածի 4-րդ մասի պահանջներին, համաձայն որի համայնքի բյուջեում 

փոփոխություններ և (կամ) լրացումներ կարող են կատարվել համայնքի ղեկավարի կամ 

համայնքի ավագանու անդամի (անդամների) առաջարկությամբ: Այդ փոփոխությունները և 

(կամ) լրացումները չեն կարող խախտել համայնքի բյուջեի` սույն օրենքով սահմանված 

հավասարակշռությունը:  

Սակայն ըստ համայնքի ավագանու որոշման այն խախտվել է և չեն պահպանվել 

ավելացման և պակասեցման չափաքանակները: 

Թիվ 32-Ա որոշման անբաժանելի մաս համարվող հավելվածում համապատասխան նշում 

չի կատարված հողամասերի վարձակալության իրավունքով օգտագործման տրամադրման 

նպատակի  մասին (հիմք՝ «Տեղական ինքնակառավարման մասին» ՀՀ օրենքի 18-րդ հոդվածի 

1-ին մասի 21-րդ կետ): 

Թիվ 33-Ա որոշման մեջ բացակայում է ՀՀ Շիրակի մարզի Ամասիայի 

համայնքապետարանի համայնքային ծառայության պաշտոնների անվանացանկում 

փոփոխություններ կատարելու վերաբերյալ հիմնավորումը: 

Բացի այդ, որոշման մեջ անհրաժեշտ է նշել համայնքի ավագանու 2020 թվականի 

դեկտեմբերի 15-ի թիվ 66-Ա որոշման մեջ համապատասխան փոփոխություններ կատարելու 

համար ՀՀ կառավարության լիազորած պետական կառավարման մարմնին դիմելու մասին: 

Որոշման մեջ անհրաժեշտ է նշել նաև, որ որոշումն ուժի մեջ է մտնելու ՀՀ 

կառավարության լիազորած պետական կառավարման մարմնի կողմից Ամասիայի 

համայնքապետարանի համայնքային ծառայության պաշտոնների անվանացանկում 

համապատասխան փոփոխություններ կատարելու մասին իրավական ակտն ուժի մեջ մտնելու 

պահից հիմք` Տեղական ինքնակառավարման մասին  ՀՀ օրենքի 18-րդ հոդվածի  1-ին մասի 

28-րդ կետ :  

Բացի այդ, համայնքի ավագանու 2020 թվականի դեկտեմբերի 20-ի թիվ 66-Ա որոշման 

հավելվածը շարադրվել է նոր խմբագրությամբ` հիմք ընդունելով Նորմատիվ իրավական 

ակտերի մասին  ՀՀ օրենքի 34-րդ հոդվածի 4-րդ մասի պահանջը: Մինչդեռ, տվյալ դեպքում 



փոփոխվող իրավական ակտի անբաժանելի մաս համարվող հավելվածում ծավալուն 

փոփոխություններ կամ լրացումներ չեն կատարվել, այլ համայնքապետարանի 

աշխատակազմի հաստիքների քանակը լրացվել է մեկ առաջին կարգի մասնագետի 

հաստիքով, որի արդյունքում համայնքապետարանի աշխատակազմի հաստիքների 

ընդհանուր քանակը 44-ի փոխարեն դարձել է 45: 

Որոշման հավելվածի առաջին էջի վերևի աջ անկյունում Աշխատողների քանակը  

բառերից հետո գրառված 44  և հավելվածի վերջին էջում ԸՆԴԱՄԵՆԸ  բառից հետո 

գրառված 45.0  բառերն անհրաժեշտ է փոխարինել 45  բառով: 

Բացի այդ, հավելվածում անհրաժեշտ է գրառել նաև փոփոխվող իրավական ակտի լրիվ 

անվանումը։ 

 
  Կատարող` Շ. Շաքարյանց           
            24.04.2021թ. 


